
AALLAQQAASIUT 

 

Matumuuna Neriuffiit Kattuffianni siulersuisut saqqummiuppaat ukiumut 2013-mut nalunaarusiaq ukiup 

ingerlanerani Neriuffiit Kattuffiata ingerlatsisimanera aammalu nammineq piumassuseq aallaavigalugu 

suliniarnerup ukiumi 2013-mi qanoq ingerlasimanera nalunaarutigineqassalluni.  

 

Pisarnertut Neriuffiit Kattuffianni 2013-mi suliniarneq pisimasoqarfiulluarpoq neriuppugullu ukiumut 

nalunaarusiamik nassitsiffigisartakkagut nalunaarusiamut pissarsilluarumaartut. 

Ukioq 2013-p ingerlanerani ukiut pingasukkaartumik pisartoq Neriuffiit Kattuffianni ataatsimeersuarneq 

ingerlanneqarpoq april 27-ani 28-anilu.  

Immikkoortortaqarfiit saniatigut nalunaarusiaq makkununnga nassiussuunneqassaaq: 

Napparsimaveqarfinnut, suliffeqarfinnut suleqatigisartakkatsinnut, Peqqissutsimut Naalakkersuisoqarfimmut  

Kommuninut, politikkikkut partiinut, inunnullu ataasiakkaanut  
 

SIULERSUISUT  

 

Ukioq 2013 aallartippoq ima siulersuisut inissisimallutik: 

 

Siulittaasoq Johanne Olsen, Nuuk,  

Siulittaasup tullia Marius Olsen, Sisimiut  

Aningaaserisoq Kristine Sandgreen Gedionsen, Aasiaat,  

Immikkoortortaqarfinni siunnersortaapput:  

Avannaani – Sisimiuniit Avannamut: Sofie Mathiassen , Sisimiut 

Kujataani – Maniitsumiit Kujammut – Tunumilu: Rasmine Hansen, Qaqortoq 

Oqaloqatiginnittartuni siunnersortaavoq: 

Nuna tamakkerlugu: Sara J. Brandt, Aasiaat  

Sinniisussatut inissipput Theo Kruse, Narsaq aamma Pavia Andreassen, Nanortalik  
 

 

 

 

2010-mi ataatsimeersuarnermi assit 

Saamerlerniit: Sofie Mathiassen, Johanne Olsen, 

Marius Olsen, Theo Kruse, Kristine Sandgreen 

Gedionsen, Rasmine Hansen, Pavia Andreassen 

aamma Sara J. Brandt 

27.-28. april 2013-mi ataatsimeersuarnermi siulersuisunngortut sinniisussanngortullu 

marluk ukuupput: 
 

 

 
 

Saamerlerniit tunorliit: Helga Z. Mølgaard, Sara J. 

Brandt, Johanne Olsen, Johan Olsen, Lukas 

Stephensen 

Issiasut: Rasmine Hansen, Kristine S. Gedionsen,  

Karoline Biilmann    

 

 

 

SIULERSUISUT ATAATSIMIINNERI 

Ukiumi 2013-mi siulersuisut ataatsimeersuarnerup siornatigut marloriarlutik ataatsimeersuarnerullu 

kingornatigut tallimariarlutik oqarasuaatikkut ataatsimiipput imminnullu naapillutik Nuummi ataatsimiipput 

ataasiarlutik.  

 

SIULERSUISUT ATAATSIMIINNERINI OQALUUSERISAT AALAJANGIUSSALLU 
 

2010-mi ataatsimeersuarnermi aalajangiiffigineqarput ukiuni pingasuni tulliuttuni suliniutissat angu-

niagassallu ilaatigut makkuusut:  

 Kattuffik illutaarniartariaqarpoq 

 Oqaloqatiginnittartoqarnerup nukittorsarneqarnissaa 

 Oqaloqatiginnittartunik siunnersortip sinerissami angalasarnissaa 

 Napparsimasut angerlarsimaffiata Brønshøj-miittoq suleqatigineqarnerunissaa 

 Inuit amerlanerusut anguneqarnissaat  

 Quppersakkat amerlanerusut saqqummersinnissaat 

 Napparsimasut atugaasa ajornartorsiutaaneri qulliunerusunut anngunneqarluartarnissaat 

 

 

2013-mi ataatsimeersuarnermi aalajangiiffigineqarput ukiuni pingasuni tulliuttuni suliniutissat angu-

niagassallu ilaatigut makkuusut 

 

 Qaammarsaaniarneq illoqarfikkutaartumik ingerlanneqarnerusariaqarpoq 

 Anguniarneqassaaq Kræfti pillugu pilersaarummut ilaanissaq isummersoqataanissarlu. 

 Makkua aamma: Neqoroorutinik annertusaanissaq, suliniutinik saqqummilaarnerunissaq, 

Qarasaasiakkut paasissutissanik aallersinnaaneq anguniarneqartariaqarpoq..  

 Aningaasaqarnermut Inatsimmut ilanngunneqarnissaq kissaatigineqarpoq. 

 Ilaasortat amerlisarneqarnissaat Neriuffik sikkernerulersillugu ersarinnerulersillugulu. 

Napparsimalernissaq utaqqineqassanngilaq ilaasortaalernissamik, SIK-.tuut Neriuffik 

iliuuseqartariaqarpoq ilaasortaq kisimi legatimik tunineqarsinnaalerluni. 

 Ukiuni tulliuttuni pingasuni, Siunnersuisartoq sinerissami angalasussaq pilersinneqartariaqarpoq. 

Taassumalu pilersinnissaanut anigaasanik pissarsiortoqassaaq.  

 Suliniartut allat nappaat kræfti pillugu katersuiniartartut eqqumaffigineqartariaqarput, Neriuffiullu 

ikinngutaasa Neriuffiup immikkoortortaqarfianut atanissaat tamatigut qulakkeerneqartariaqarpoq.  

 

 

Ukioq 2013-p aallartinneraniit ataatsimeersuarnissap tungaanut makkua ilaatigut oqaluuseraat 

aalajangiiffigalugillu:  

9. Januar 2013:  

- Grønlandsbankimiit aningaasanik 25.000,00 kr. Kattuffik tunineqarpoq. 

- Aasiammiut suliaat kiisami naammassisimasutuut nalunaarutigineqarpoq, tassalu Dvd-

nnngorlugu suliarineqarsimavoq kingusinnerusukkut atsaat Cd-nngorlugu suliarineqassalluni. 

- Neriuffiit Kattuffiat Maajip 02.-ani aammalu 03.-ani Nuna Tamakkerlugu ataatsimeersuassaaq 

Nuummi 

      Neriuffiit Kattuffiata nittartagaa nutarterneqassaaq aammalu nittartagalerisoq taar-

serneqassaaq. 

- KRK (Kalaallit Røde Korsiat) peqatigalugu illoqarfiup qeqqani allaffittaarnissaq kiisami 

iluatsilerpoq, tassa qanga Pisiniarfik Ole´s Varehus pissarsiarineqarsimammat. Martsip 

naanerani allaffik nuunneqassaaq. Paasiniarneqassaaq qanoq akeqassanersoq, qanorlu illu 

pitsaatiginersoq. 

- Tapersersuerusulluni nalunaartoq tassa Ilulissani Taxa-tilik Januarip aallaqqataniit Juni-p 

naaneranut angallassineq ataaseq tamatsigut 0,25 kr Neriuffiit Kattuffianut nakkartassasoq 

naatsorsuutigineqarpoq 10.000,00 kr. missaani katersorsinnaagai. Tamannalu 

qutsatigineqarpoq.  

 

Siulersuisut imminnut naapillutik ataatsimiinnerminni makkua oqaluuseraat aalajangiullugillu: 

Ataatsimiinneq pivoq Nuummi 7.-8. februar 2013 

 

 Ukiumut 2012-mut nalunaarusiaq sukumiisumik misissorneqarluni iluarsiissuteqarfigineqarlunilu 

oqaluuserineqareerluni akuersissutigineqarpoq ataatsimeersuarnermi saqqummiussassatut.  

 Neriuffiit Kattuffianni Immikkoortortaqarfinnilu ukiumi 2013-mi suliassat tulleriiaarneqarput 

immikkoortortaqarfinnut nassiussassanngorlugu.  

 Kattuffiup ataatsimeersuarnissaanut piareersarneq ingerlanneqarpoq.  

- Ataatsimeersuarnermi oqaluuserisassatut siunnersuutit oqaluuserineqarput qanorlu 

saqqummiunneqarnissaat isumaqatigiissutigineqarluni. Soorlu Sisimiuniit siunnersuutit arlallit 

oqaluuserineqarlutik. 

Siulittaasup paasiniassavaa Nuna Tamakerlugu Ataatsimeersuarnissamut kikkut 

oqalugiartinneqarnissat kissaatineqarnersoq. 

- Kræftens Bekæmpelse-miit aggertussaq piumaffigineqassaaq oqalugiaqqullugu. 

- Naalakkersuisoqarfimmit Peqqissutimut Naalakkersuisumut Kræftplan qanoq ingerlaq-

qissanersoq. 

- Legatit nassiuttakkat paasissutissatuut saqqummiunneqassapput.  

- Kattuffiup suliarpassui quppersakkat annertunerusumik saqqumilaartinneqarnissaat 

isumagineqartariaqarpoq, suliarpassuit Kattuffimmi annerusumik ersarissumik paasissutissatuut 

tunniunneqartariaqarput. 

- Kattuffimmimi suliniartorpassuit akissarsiaqaratik sulipput. 

- Partnerskab Nuna Tamakkerlugu ataatsimeersuarnermi saqqqummiunneqassaaq 

ersarissarneqarluni tamanut. 

- Ilanngullugu saqqummiunneqarpoq SIK qaaqquneqarnissaa annertunerusumik 

nassuiasoqarnissa isumaqatigiissutip napparsimasunut ilaqutaasunut akiliussisarnissaq pillugu. 

 Kræftens Bekæmpelsemit siunnersuut napparsimasunik siunnersuinermut tunngasoq. 

Aasaq siulittaasup Kræftens Bekæmpelsemi tapersersuinermik immikkoortortaqarfimmi aqutsisumik 

Laila Waltherimik oqaloqateqarnera aallaavigalugu suliap ingerlariaqqinnissaanik siunnersuut. 

Siunnersuisarfimmik pilersitsisinnaaneq siunniunneqarpoq, Naalakkersuisullu saaffigineqarnissaat 

siunniunneqarluni aammalu Kræftilu pillugu pilersaarummut ilanngunneqarnissaa 

sulissutiginissalluni.  

 Nuna tamakkerlugu katersuiniarneq pissaaq  01.09.2013  

Politimesterimut paasiniarneqassaq ullui marlunngorneqarsinnaanersut imaluunniit  sapaatip 

akunnera ataaseq  

Ukioq manna qulequtassaq.: Suli pitsaanerusumik suleqatigiitta. 

Aningaasat anguniagassat  1 mill. kr. 

 2012-mi lodseddelinik eqquiniaasitsinerup nalilerneqarnera. Qanoq annertutigisumik isertitsissu-

taanera aammalu immikkoortortaqarfinniit aqunneqarnera.  

Lodseddelit 2012-mi tuniniakkat ersitsinneqarneri aningaasanngorlugit annikitsutuut 

taaneqartariaqarput, soorlu aamma KNR-kut saqqummiunneqarnissaralua pinngitsoortoq KNR-p 

neriorsuutini eqqortinngimmagu KNR-kut makitsisinnaaneq. 

Tamaammat tullissaanik ersarinnerusumik  aammalu misilittakkat toqqammavigalugit aaqqissuus-

seqqinnissaq pisariaqarpoq.  

Lodseddel-nik sanaatortitsinissamut allaffimmioq Kattuffimmi Ataatsimeersuarnermi aningaaseri-

sussatuut inissittussaq peqatigalugu suliarissavaa. 

 Tapiissutit legatit 2013-mi tunniussat paasissutissartai saqqummiunneqarput. Immikkoortiterneri 

ukiumut nalunaarusiamut ilanngussami takuneqarsinnaapput.  

 Tapiissutinik legatinik tunniussisarnerup allanngornani ingerlateqqinnissaanik naliliineq:  

Ataatsimiinnermi aaliangiunneqarpoq Legatimik nappaammik aappassaanik tunisisarneq 

unitsinneqartoq 01.03.13 aallarnerfigalugu. 

 Quppersakkat kalaallisuunngortitat sorliit aamma naqinneqarnissaat suliarinissaallu.  

Når bånd brister – Leukæmi tulliani nutsigassatuut aaliagiunneqarput. 

Qimagaaneq – Qasoqqaneq – aallallu amigaatigineqalersut naqitertinneqaqqinnissaat 

pisariaqarluin- narpoq. 

 Oqaloqatiginnittartut pikkorissarnerini ukioq manna aappaagulu tullinnguuttut sumiinnissaannik 

aalajangiussaqarneq 

Oqaloqatiginnittartunik siunnersortip nalunaarutigivaa tulliani oqaloqatiginnittartunik 

pikkorissaanissaq pissasoq Avannaani Augustimi Septembarimiluunniit pisussanngorlugu aammalu 

pikkorissaasut psykologit ukiuni kingullerni ingerlatsisartut saaffigineqarnissaat siunnersortip 

isumagissallugu. 

 Kattuffiup 2012-mi naatsorsuutai 2013-mullu missingersuutit  

Immikkoortortat Kattuffimmut akiliineq ajortut piumaffigineqassapput Kattuffimmut 

ataatsimeersuarnermut peqataassagunik ukiut 2011- 2012-aammalu 2013 

akilereerneqarsimassasoq. 

Banki aningaasanik uninngasuutinik bankimi erniaat annerpaamik pissarsiffigineqartarsinnaaneri 

ujartorneqarput. 

2012-mut regnskabit Februari 22-ani Deloitte-kkunnut tunniunneqarput, Marts-ip naalernerani 

udkast-nik  piumaffigineqassapput. 

Aprilip qeqqata missaani pinngitsooratik regnskabit piareersimasariaqarput. 

Naatsorsuutit Deloitte-kut suliaat 2011-mut akuerineqarput. 

2013-mut aningaasartuutissatut missingersuut tulliani ataatsimiinnissamut kinguartinneqarpoq 

paasiniagassat arlaqarmata. 

 Nittartakkap nutarterneqarneranut killiffik 

Allan Iversen saaffiginninnikuuvoq suleqataarusulluni, siulitaasup ataatsimeeqatigalugu 

nittartakkap nutarternissaanut isumaqatigiissuteqarfigivaa Januarip ingerlanerani. 

Aaamma Facebook –mi qupperneq sananeqareerpoq, sunik immerneqarnissaa 

isumaqatigiissutigine-qareerpat avammut suaarutigineqassaaq. 

Nittartakkami aamma peqatigiiffimmut akiliisinnaaneq periarfissanngorlugu misissorni-

arneqarpoq. 

Taassuma saniatigut tuniniakkanik nittartakkakkut pisisoqartarsinnaanera misissorneqassaaq. 

 Neriuffiup Tusaataanik aviisilioqqittoqassava? 

Aviisiliortitsineq iluatsittutuut oqaatigineqarsinnaanngilaq aningaasartuutit annertummata 

kisiannili aviisip suliarineqarnera kusanarluni. 

Aviisip naqiternera saniatigut Kattuffiup akilerpaa. 

Aviisiliortitsineq unitsinneqarpoq, piffissamik atuineq annertuallaarmat. 

Martsimi Kattuffimmiit nutaarsiassat saqqummersinneqassapput siulittaasumiit sananeqarluni 

3. marts 2013:  

 Oles Varehusikumi allaffittaassaq siulittaasumit allaffimmiumiillu alakkarneqarpoq tallimanngorneq 

22. Marts. Allanngorsarnera suliarineralu suli suliassarujussuusoq paasineqarpoq.  

 Pingasunngorneq 27. Marts Søren Alaufesenip CD-liaa Atlantic Music-imi avammut 

nalunaarutigineqarpoq pisiassangortoq, unnukkullu Qanoruukkut ilanngutassiarineqarluni. 

 Siulittaasoq uani immikkoortumi nassuiaavoq Allaffittaarnissamut tunngasut assigiinngitsut pillugit, 

aammalu naatsorsuutigisaq malillugu Aprilip aallaqqataani nuunnissaq kinguartinneqarpoq Majip 

aallartinneranut. 

 

 Ukiumut nalunaarut 2012-mut tunngasoq qallunatuunngortinnera piareerpoq, siulittaasup suliaa, 

taannalu nassiunneqassaaq soorlu makkununnga Kræftens Bekæmpelse allallu attavigineqartartut 

Kattuffimmiit. 

Fil-i Kalallit Peqqissartut Illuanut nassiunneqassaaq. 

 Ataatsimeersuarnissamut piareersaatit inaarsarneqarput, soorlu 2012-mut naatsorsuutit 

kukkunersiorneranni iluarsiissutissat isumagineqarlutik saqqumiisussatullu qaaqqusat aamma 

isumagineqarlutik.  

Nuna tamakkerlugu ataatsimeersuarneq ingerlanneqarpoq 
  

Arfininngorneq 27. april aamma sapaat 28.april 2013 

Nuummi Sømandshjemmemi 

 

Kattuffimmi malittarisassani § 5 imm. 7 naapertorlugu ataatsimeersuarneq ingerlanneqarpoq.  

§ 5 imm. 7 imaqarpoq ima:  

 

Nuna tamakkerlugu ataatsimeersuarnermi oqaluuserisassat ukuussapput: 

 

1. Aqutsisumik qinersineq 
 

2. Oqaluuserisassat akuersissutigineqarneri 
 

3. Piffissami qaangiuttumi siulersuisut nalunaarusiaat, akuersissutissaq 
 

4. Ukiuni kingullerni pingasuni naatsorsuutit saqqummiunnerat, akuersissutissaq 
 

5. Siunnersuutit tiguneqarsimasut oqallisigineri. 
 

6. Ukiunut tullernut pingasunut suliniutissat oqallisigineri 
 

7. Ukiunut tullernut pingasunut akiliutissamik aalajangiineq 
 

8. Siulersuisussanut sinniisussanullu qinersineq 
 

9. Naalagaaffiup akuerisaanik kukkunersiuisussamik qinersineq 
 

10. Tamalaat 
 

 

 

Ataatsimeersuarnermi imaqarniliaq ataatsimeersuarnermi peqataasunut immikkoortortaqarfinnullu 

tamanut nassiunneqarpoq. Imaqarniliaq pissarsiarineqarsinnaavoq Kattuffiup allaffianut 

saaffiginninnikkut. 

 

Ataatsimeersuarnermi peqataasut 19-upput immikkoortortaqarfinniit arfineq pingasuniit,  allaffimmiit 

ataaseq aqutsisoq ataaseq.  

Ilaatigut makku saqqummiunneqarput:  

Ukiuni pingasuni nalunaarusiat 2010-2011-2012-mi saqqummiunneqarput akuersissutigineqarlutillu.  

Ukiuni pingasuni naatsorsuutit 2010-2011-2012-mi naalagaaffimmi akuerineqartumik kukkunersiousisumik 

kukkunersuiorneqarsimasut saqqummiunneqarput akuersissutigineqarlutillu.  

Oqaluuserisassatut siunnersuutit makkunaniit siunnersuutigineqartut:  

Kattuffimmiit, Immikkoortortaqarfinniit  Upernavimmiit, Ilulissaniit, Qeqertarsuarmiit, Qasigiannguaniit 

Sisimiuniillu  oqaluuserisassatut siunnersuutit oqaluuserineqarput isummersifigineqarlutillu. 

Oqaloqatiginnittartunik pikkorissaanerit 

Tapiissut, legati 

Immikkoortortaqarfinnit assigiinngitsunut tapiissutaasartut 

Ukiunut tullernut pingasunut suliniutissat oqallisigineri 

Tassani ataatsimeersuaqataasut eqimattakkaartumik isummersortinneqarput siunnersuusiortinneqarlutillu 

naggataatigullu siunnersuutit tamarmiulluni pingaarnersiorneqareernerisigut suliniutissat 

isumaqatigiissutigineqarput. qupp. 3/4-mi atuarneqarsinnaapput.  

Kattuffiup qarasaasiakkut avammut attaveqarnerata annertusarnera  

 

Ukiunut tullernut pingasunut akiliutissamik aalajangiinermi aalajangiunneqarpoq immikkoortortaqar-

fiit ukiumut 1.800,- kr- nik akiliisassasut, inummut ataatsimut akiliut ukiumut 50,00 kr.-voq 

Aammalu suliffeqarfiit 500,00 kr.-luni tassa ukiumut. 

 
 

 

 

 

 

 

 

Ataaatsimiiffissap piareernera 

 

Avannaaniit peqataasut 

 

Peqqissutsimut Naalakkersuisoq 

Steen Lynge 

 

 

 

 

 

 

 

Qeqqaniit peqataasut 

 

Kujataanaaniit peqataasut 

 

Pappialat saqqummiussat ilaat 

 

 

 

Ukiunut pingasunut tullernut siulersuisussanut sinniisussanullu qinersinermi qinigaasut assingi qupp. 

4-mi takuneqarsinnaapput imalu inissitsiterput:  

Siulittaasoq Sara J. Brandt 

Siulitta Tullia Johanne Olsen 

Aningaserisoq Kristine S. Gedionsen 

Oqaloqatiginnittartunik siunnersorti. Helga Z. Mølgaard 

Immikkoortortaqarfinnik siunnersorti Avannaa. Johan Olsen  

Immikkoortortaqarfinnik siunnersorti Kujataa. Rasmine Hansen 

Siulersuisunut sinniisussaq siulleq. Lukas Stephensen 

Siulersuisunut sinniisussaq tulleq. Karoline Biilmann 

 

Naalagaaffiup akuerisaanik kukkunersiuisussamik qinersineq 

Deloitte-kut akuerineqarput ukiuni tulliuttuni pingasuni suli atorneqassasut 

 

Taavalu tamalaani qutsavigineqarput siulersuisuni ilaasortaasimasut tunuartut Sofie Mathiassen 

aamma Marius Olsen 

Majip aallaqqaataani Kattuffik nutaamik allaffittaarpoq. Ukiuni arlaqalersuni kissaatigisaq Nuummi 

illoqarfiup qeqqani allaffeqalernissaq taamaasilluni piviusunngorpoq.  

Allaffittaaq Oles Varehusikumi inissisimavoq nammineq piumassuseq aallavigalugu suliniaqatigiiffiit 

arlallit (NGO) allaffeqatigilerpagut atoqqaarfissiornerlu malunnartinneqarluni 20. juni 2013.  

 
 

 

 

 

 

 

Ataatsimeersuareernerup kingorna siulersuisut oqarasuaatikkut tallimariarlutik ataatsimiipput makkulu 

ilaatigut oqaluuserineqarput aalajangiiffigineqarlutillu.  

 

17. juni 2013:  

Septemberip aallaqqtaani nuna tamakkerlugu katersuiniarnissaq piareersaatigineqartoq 

nalunaarutigineqarpoq.  

 

26. august 2013:  

Knæk canceritut ittummik  Nuuk Centerimi katersiniarnermik saaffiginnissut  

 pillugu nalunaarutigineqarpoq Nuuk Center-p neqoruurutaa 1.2.3.November pisussaq akuerineqassasoq 

iluatinnaqimmat. 

Tassalu ullut pineqartut Nuuk Center-mi Neriuffiit Kattuffiat aningaasanik sinneqartoorutinik tunineqassaaq. 

Neriuffik Nuuk Nuuk Centerimi ikiuuttussatuut nalunaarnikuuvoq.  

Assigiinngitsut pissutigalugit pisussaq arlaleriarluni kinguartinneqarpoq pisussanngortinneqarlunilu 

martsip aallaqqaataani 2014.  

Aningaasanik tapiisimasut assigiinngitsut:  

 KNI-p arpatitsinermi tapiissutai :30.810,- kr tapiivoq 

 Ilulissani taxatiliup ikisai kingulliit: 1054,-kr 

 Grønlandsbanken-miit allaffiittaarnerup malunnartinniarnerani 2000,-kr tunissuteqarput 

Avannaani oqaloqatiginnittartut sap.ak. 38-mi pikkorissartinnissaat ulluni ukunani pisussanngorlugu 

pilersaarutit ingerlanneqarput: 20.-21.-22. september 2013.  

Ilulissat-ni oqaloqatiginnittartunik pikkorissaanissaq ingerlanneqartussaq pilersaarusiorneqarpoq. 

Ilulissat-ni Familiecenter pikkorissaaffigineqassaaq. 

 
 

 

 

 

 



11 
 

 

9. september 2013:  

 Aviisi Sermitsiaq Neriuffiit Kattuffiat tapersersorlugu aviisimut annonce-it tamaasa 

akeqanngitsumik ilannguppai 50.000,00 kr. sinnerlugu nalillit 

  Aningaasat Lions Club-meersut Atlantic Music-mut nuunneqarput. 

 Søren Alaufesen-p suliaata ersarinnerusumik nassuiaatigineqarnissaa kissaatiginarpoq. 

 Ilaqutaasunut katersuniartut IKUALA-p nappaat pillugu katersuiniarnera Kattuffmmut 

kalluivoq. 

Isumaqatigiissutigineqarpoq Kattuffik qanoq iliuseqartariaqartoq. 

Tusagassiutitigut immikkoortortat tusarliussissagunik Neriuffiit Kattuffiani siulersuisut akisinnaanissaannik 

periarfissinneqartarnissaq assorsuaq kissaatigineqarpoq, tassami eqqunngitsumik immikkoortortaniik 

saqqummiussisoqarpat Kattuffik akisinnaasariaqarmat. 

Neriuffiit Kattuffiata siulittaasua Sara J. Brandt ersarissumik sanassaaq immikkoortortaqarfinnut tamanut 

ersarissarneqarluni aningaasat Nuna Tamakkerlugu katersuiniarnermi isertitat sunut atorneqartarnersut. 

Oqaloqatiginnittartut Ilulissani pikkorissarneranni peqataapput:  

Sisimiut (1)Kangaatsiaq (1) Aasiaat (2) Qeqertarsuaq(1) Qasigiannguit (0) Ilulissat: Inunnik 

Isumaginnittoqarfik (3) Ilulissat (4) Upernavik (1). 

Pikkorissasoq: Inuk Bourup Lyberth 

 

30. oktober 2013:  

Una eqqartorneqarpoq aalajangiiffigineqarlunilu:  

Inunnut ataasiakkaanut katersuiniartarneq Kattuffimmiit ersarissaatigineqarnissaa kissaatigineqarpoq. 

Neriuffiit Kattuffiata ersarinnerusumik inissisimanissaa aammalu Kattuffiup ersarissassallugu Neriuffiit 

Kattuffiata malittarisassani immikkoortoq §2 malillugu suliniarneq ingerlanneqassasoq, taamatullu inunnut 

ataatsiakkaanut katersuiniartarnerit qanoq Kattuffik isumaqarnersoq paasissutiissutigineqassaluni. 

Allakkatigut ammasukkut avammut tamanna ingerlanneqassaaq. 
Tassani pineqarput inuinnaat ataasiakkaat aammalu immikkoortortaniit allakkatigut saaffiginnittartut 

tamarmik. 

 

Søren Alaufesen-p CD-lia pillugu arlalinnik Kattuffimmut saaffiginnittoqarpoq, aningaasat Atlantic Music-

meersut pillugit. Erseqqissagassarli unaavoq Neriuffiit Kattuffiata siunertaani § 2-mi 

allassimasoqanngimmat Kattuffiup ilaqutaasunut aningaasanik tapiisinnaanera, Suulullu cd-liulerami 

oqarnera aningaasat sinneqartoorutit Neriuffiup Kattuffianut tunniunneqassasut, suliniarnermini 

atugassaatut. 

 

Legatimik Kattuffimmut qinnuteqartarneq siulersuisuniit eqqartorneqarpoq imatuut. 

Immikkoortortanut paasiniarneqassaq, Legatimik qinnuteqartarneq allannguiffigineqarnissaanik kissaateqar-

neq immikkoortortat eqqartussagaat peqataaffigalugulu aaliangiinissaq.Legat-mik qinnuteqarsinnaalissapput 

ilaasortat, siornatigut kikkut tamarmik qinnuteqarsinnaapput ilaasortaanngikkaluillunniit. 

 

Nalunaarutigineqarpoq allaffimmi kiisami C5-mimut atortussamik bærbarimik peqalerlutik, allamut 

atornagu Kattuffiup nammineq regnskabiinut atortussaq. 

 

11. december 2013:  

Nuna tamakkerlugu KNR-tv suleqatigalugu Nuuk-Centerimi katersuiniarnissaq pisussanngortinneqarpoq 

martsip aallaqqaataani 2014. Katersuiniarneq atserneqarpoq: Kræfti unitsilli /Stop cancer. 

Nuuk Centerimi katersuiniarnissamut aaqqissuisut assigiinngitsunik sanatitsisimapput makkuninnga. 

T-Shirt-it qaqortut qernertullu Kalaallit Nunaarput sløjfe-mik assiliartaliullugu   

Refleks-it. 

IPhone-ip tunuanut illersuutit, qaqortut qernertullu aamma kalaallit Nunarput Sløjfe-mik titartagartallit. 

Shoppingnet, taamatuttaaq Kalaallit Nunarput assiliartaliullugu sløjfe-mik titartagartalik. 

Plakat-eq aamma Kalaallit Nunaat sløjfe-mik titartagartalik. 

Taamatullu aamma Sløjfeq nammineq lyserød-mik qalipaatilik 

Taakkuupput ukiup 2013-p ingerlanerani siulersuisut ataatsimiinnerminni oqaluuserisimasaasa 

aalajangiiffigisimasaasalu ilaat. Atuarneqarsinnaasutut ukiup ingerlanerani saaffiginnissutit aalaja-

ngiiffigisassallu ikittuinnaasimanngillat siulersuisunilu sulineq imaqarluarsimalluni.  

Ataani ukiup ingerlanerani pisimasut ingerlaavartitallu immikkut nalunaarusiarineqarput 

assitalertarlugit.  

 

 

 

 

 

 

 

 

 

DK-MI KRÆFTENS BEKÆMPELSE-P ATAATSIMIINNERANI PEQATAANEQ  
 

Ukiut tamaasa pisarnertut DK-mi Kræftens Bekæmpelse-p ataatsimmersuarnissaminut Neriuffiit 

Kattuffiannit peqataasussamik ataatsimik qaaqqusivoq. Ukioq manna siulittaasoq ataatsimiinnermi 

peqataavoq, qujanartuuvorlu peqataatinneqartarneq suliniarnerup sunik qanorlu ingerlanneqarnera 

annertuumik paasisaqarfiusarmat. 

Ataatsimiigiarnermut atatillugu kalaallit peqqissartut angerlarsimaffianni ataatsimiisitsineq 

ingerlanneqarpoq, sunillu oqariartuuteqarnersut tusarnaarneqarlutik. 

Kalaallit peqqissartut angerlarsimaffiat pitsanngoriarsimagaluaqaluni oqariartuutit annerpaartaraat 

kalaaliminernik annerusumik nerisaqarsinnaatitaarusunneq. 

AVANNAANI OQALOQATIGINNITTARTUNIK PIKKORISSAANEQ 

 

Avannaani oqaloqatiginnittartunik pikkorissaaneq ingerlanneqarpoq ulluni 20.21.22.september 2013 

 Pikkorissaaneq ingerlanneqarpoq : Inuk Bourup Nielsen Tarnip pissusaanik ilinniagalimmik. 

 

 
Pikkorissarnermi illoqarfiit uku peqataatitaqarput: Sisimiut, Kangaatsiaq, Aasiaat, Qeqertarsuaq,Ilulissat 

aammalu Upernavik. 

 

Pikkorissaanissap aaqqissorneqarneranut suleqataapput siulittaasoq aammalu allaffimmiorput Juliane 

Dalager. Taakkua qutsavigaagut.  

Pikkorissartut tamarmik uppernarsaammik tunineqarput. 

 

 

 

KALAALLIT PEQQISSARTUT DK-MI ILLUANNIK SULEQATEQARNEQ 

 

Kalaallit Peqqissatut Illuat, Omøgademiittoq Københavnimi Neriuffiit Kattuffianniit qanimut 

suleqatigineqarpoq pingaartumik Kræftemik nappaateqalersut Kalaallit Peqqissartut Illuanni najugaqartut 

tapiissummik legatimik, qinnuteqarnerisigut tunineqartarnerisigullu Neriuffiit Kattuffianni allaffiup, 

Kalaalliit Peqqissartut Illuannilu inunnik isumaginninnermik atorfilik toqqaannartumik attaveqa-

qatigiittarput.  

Siulittaasup Kræftens Bekæmpelsemut ataatsimiigiarnini iluatsillugu Kalaallit peqqissartut illuanni 

ataatsimiisitsineq ingerlappaa, tassanilu oqariartuut assut ersarippoq, kissaatigineqarluni akulikinnerusumik 

kallaalit nerisassaannik nerisaqarsinnaaneq aammalu Kalaallit peqqissartut illuanni igasup nunatsinnut 

kalaallit nerisartaqaannik iganermik pikkorissartinneqarsinnaasariaqarnera. 

 

 

 

 

NUNA TAMAKKERLUGU KATERSUINIARNEQ  

Ukioq 2013 nuna tamakkerlugu katersuiniarneq ingerlanneqarpoq sapaammi septemberip aallaqqaataani. 

Immikkoortortaqarfiit nunaqarfittaalu pisarnertut peqataalluarput. 

Ukioq 2013 katersuiniarnermut qulequtaritinneqarpoq ”Suleqatigiinneq aamma suli” aningaasallu 

700.000,- kr isertitassatut siunniunneqarlutik.  

Immikkoortorqarfinni, illoqarfinni nunaqarfinnilu Avannaani Kujataani allatigullu katersuiniarnerit ima 

isertitsiviusimapput. Sanilliullugit kisitsisit 2012-meersut ilanngunneqarput: 

 

Sumi 2012 2013 

Kujataani : Nanortalimmiit 

Maniitsumut  

 

284.356,45 kr 

 

271.0622,21kr 

Avannaani : Sisimiuniit  

Siorapalummut 

 

275.451,72 kr 

 

330.669.96kr 

Oqarasuaatikkut katersineq   

Inuit ataasiakkaat  2070,00 kr 50,00 kr 

 

Katillugit  

 

561.878,17 kr 

 

601.782,17 kr 

 

 

 

 

Najugaqarfiit immikkuutitaarlutik isertitsitaat takuneqarsinnaapput Kattuffiup naatsorsuutaanni 

kukkunersiorneqarsimasuni.  

 

Nuna tamakkerlugu KNI illoqarfinni assigiinngitsuni Neriuffiit Kattuffiannut tapersersuilluni 

arpatsitsivoq, Aajuku Aasianniit peqataasut ilaasa assitarisai. 

 

 

 
 

 

 

 

 

 

 

 

 

IMMIKKOORTORTAQARFIIT  

Inuit ataasiakkaat Neriuffimmut ilaasortaasarput immikkoortortaqarfiit aqqutigalugit. Ilaasortaanermik 

akiliutit immikkoortortaqarfiit namminneq aningaasanik kaaviaartitaminni ingerlataraat. Kattuffiup 

ataatsimeersuarnerani aalajangerneqartarpoq ilaasortaanermi akiliut qanoq atsigissanersoq, 

ataatsimeersuarnermilu kingullermi aalajangiunneqarpoq ukiumut 50,- kr ilaasortaanermut 

akiliutaasassasoq, immikkoortortaqarfiillu Kattuffimmut ilaasortaanerminni 1.800,- kr-nik akiliisassasut.  

Immikkoortortaqarfiit arlallit aningaasaateeqarfeqarput immikkoortortaarfiup ataani inissisimasunik 

ilaqutaasut angalaqataanissaannut qinnuteqarfiusinnaasoq. Ukiuni arlalinni ingerlatsisimasoq Neriuffik 

Aasiaat paasiniaaffigineqarsinnaavoq.  

Ukiumoortumik immikkoortortaqarfinni siulittaasut oqarasuaatikkut ataatsimeeqatigineqartarput Avannaa 

Kujataalu immikkoortillugit.  

Immikkoortortaqarfiit ukiup ingerlanerani assigiinngitsunik najugaqarfimminni pisoqartitsisarput 

ingerlatsillutillu:  

Pingaarnertut ingerlanneqartartup ukiumoortumik nuna tamakkerlugu katersuiniarnermut peqataanerup 

saniatigut ilaatigut makku ingerlanneqartarput:  

Ikumatitalisarluni ingerlaaqatigiinneq – nappaateqartunik naapeqatigiissitsineq – oqallitsitsineq - Kulturimik 

unnussiornermi peqataaneq – najugaqarfimmi paasisitsiniaaneq – peqqissaaveqarfinnik ataatsimeeqate-

qarnerit il.il.  

 

LEGAT-t tunniunneqartut takussutissiarineri illoqarfikkaartumik- Nunatsinnilu kræfteqariaatsit suunerisa 

takussutissiarineri. 

Takuuk ilanngussaq. 

 

 

 

                                       NERIUFFIIT KATUFFIAT 

                                            Nappaammik kræftemik akiuiniarfik –  

                                            Kræftens Bekæmpelse i Grønland 

                                            Iimaneq 41    
                                            Box 1546, 3900 Nuuk – Mobil 49 04 89 – Fax 31 25 04 

                                            Mail: neriuffik@greennet.gl  

                                            Nittartagaq: www.neriuffik.gl  

Allaffik nalinginnaasumik suliffiup iluani ammasarpoq.

 

mailto:neriuffik@greennet.gl
http://www.neriuffik.gl/

